
2026جون 17گوجری نيوز بليٹن  
*********************** 

 يوه آکاشوانی  جموں  ہے   محمد  صفيرتے نصرت  تيں  خبر  سُنو ۔ 
******************* 

HEADLINES 
۔وزير  اعلی  عمر  عبدالله  نے  اج  بانڈی  پوره  مانہہ  ايک  جائيزه  ميٹنگ  غی  صدارت  ١
روگراماں  غا  نفاز  کر غے  ضلع  مانہہ  ترقياتی  کماں  غی پيشن رفت  تے  اہم  سرکاری  پ 
غو  جائيزو  ليو  ۔    

۔وزير  مملکت  برائے  ريلوے  روی نيت  سنگه  بٹو،  نے    امرتسر  تيں  شری  ماتا  ٢
ويشنو  ديوی  کٹڑا  جان  آلی  وندے  بهارت  ايکسپريس  نانہہ  گرداسپور  تے  بٹالہ   غے   

ستے  نوا  روٹ  ور  ہری  جهنڈی  دس  غے  روانہ  کيو،  جس  سنگ  سفر  غو  فاصلو   ر
 کہٹ  وے  غو۔ 

 
۔ وائٹ  نائٹ  کور  غا  جنرل  آفيسر  کمانڈنگ  ليفٹينٹ  جنرل   پی کے  مشرا  تے  ايس   ٣

آف  سپيڈس  گا  جنرل  آفيسر  کمانڈنگ  نے  اج  نوشہره سيکٹر  گا  سرحدی  علاقاں  غو   
 دورو  لاغے  حفاظتی  صورتحال  گو  جائيزو  ليو  ۔ 

۔محکمہ  قبائلی  امور  نے  ضلع  انتظاميہ  پونچه  تے  پير  پنجال   ٹريکرز  غا  تعاون تيں  ۴
کوه  پيمائی  تے  صفائی  مہم   اج   پير  پنجال  غا  بالائی علاقہ  مانہہ  ايک  ماه  ور  مشتمل 

غو  آغاز  کيو۔    
۔محکمہ  موسميات   غی  پيشن  گوئی  غے  مطابق   اج  جموں  کشمير  مانہہ  عمومی   ۵

طور  ور  موسم  آبرآلود ، گرج  چمک  غے  نال  بارش   ،  تے  تيز  آندهی  چکهڑ   چلن   
 گا  امکان  ہيں  ۔ 

****************** 
CM BANDIPORA 

وزير  اعلی  عمر  عبدالله  نے  اج  بانڈی  پوره  مانہہ  ايک  جائيزه  ميٹنگ  غی  صدارت   
کر غے  ضلع  مانہہ  ترقياتی  کماں  غی پيشن رفت  تے  اہم  سرکاری  پروگراماں  غا  نفاز   
غو  جائيزو  ليو  تے انُہاں  نے  تمام  محکماں  نانہہ  ہدايت  دتی  جے  کماں  نانہہ  ويلے   
سر  مکمل  کيو  جے  تے  خدمات  غی  با  اثر  فراہمی نانہہ  يقينی  بنايو  جے۔ انُہاں  نے   

عوامی  مطالبات  پورا  کرن  واسطے  ذمہ  دار  طرز  حکومت  غی  ضرورت  ور  زور   
دتو۔ياد  ره  جے  اس  موقع  ور انُ غے ہمراه  نائيب وزير  اعلی  کابينہ وزرائ  مقامی   

ون  ساز  اسمبلی  تے  انتظاميہ  گا  سنئر  افسر  وی موجود  تها  تے  ضلع  مانہہ   ممبر قان
 ترقياتی  سرگرمياں  نانہہ  تيز  کرن  تے  بہتر  نتائج  ور  خصوصی  توجہ  دتی  گئی۔ 

********************* 
CM PAHALGAM  ACC 

وزير اعلی  عمر  عبدالله  نے پہلگام  مانہہ  ہويا  سڑک  حادثہ  ور  دُکه  گو  اظہار  کيو  ہے  
گا  زخمی ہون  غی  اطلاع    6افراد  گا  جاں  بهق  تے  ديگر    2اس  سڑک  حادثہ  مانہہ  

ہے۔  اس  سلسلہ  مانہہ وزير  اعلی نے جاں  بحق  ہويا  غی  مغفرت   غی  دُعا  کی  ہے   
تے  انُہاں نے  متعلقہ  محکمہ  صحت  گا  عملہ  نانہہ  تاکيد  کی  ہے  جے  زخمياں  گا   



علاج  واسطے  ہر  ممکنہ  خدمات  انجام  دتی  جے  تے  افسراں نانہہ  تاکيد  کی  جے   
 سوگوار  گا  خاندان غا  افراد  نانہہ  وی جائيز  مناسب امداد  فراہم  کرائی  جے۔ 

******************* 
VANDE  BHARAT  NEW  ROUTE 

وزير  مملکت  برائے  ريلوے  روی نيت  سنگه  بٹو،  نے    امرتسر  تيں  شری  ماتا  
ويشنو  ديوی  کٹڑا  جان  آلی  وندے  بهارت  ايکسپريس  نانہہ  گرداسپور  تے  بٹالہ   غے   
رستے  نوا  روٹ  ور  ہری  جهنڈی  دس  غے  روانہ  کيو۔اس  موقع  ور  انُہاں  نے  کہيو   

کہ  نوا  روٹ  غا آغاز  تيں امرتسر  تے  کٹڑا  غے  بشکار  سفر  غو  وقت  تے  فاصلو   
کہٹ  وے  غو  ،  جس  سنگ  مسافراں نانہہ  بہتر  سہوليات  لبے  غی۔  ياه  وندهے  بهارت  

ايکس پريس،   ياترياں، سياحاں  تے  مقامی  لوکاں نانہہ  تيز  ،  محفوظ  تے  آرام  ده    
فراہم  کرے  غی  ۔حُکام  غے  مطابق،  اس  نوی  خدمات  تيں  علاقائی   سفر  غی   سہوليات 

رابطو  مزيد  بہتر  وے  غو  ،  جس  سنگ  سياحت  نانہہ  فروغ  لبے  غو  تے  خطہ  غی   
سماجی۔و۔معاشی  ترقی    مانہہ  وی  مدد  لبے  غی۔   

****************** 
GOC  NOWSHERA 

وائٹ  نائٹ  کور  غا  جنرل  آفيسر  کمانڈنگ  ليفٹينٹ  جنرل   پی کے  مشرا  تے  ايس  آف   
سپيڈس  گا  جنرل  آفيسر  کمانڈنگ  نے  اج  نوشہره سيکٹر  گا  سرحدی  علاقاں  غو    

دورو  لاغے  حفاظتی  صورتحال  گو  جائيزو  ليو  ۔اس  دوره  غے  دوران انُہاں  نانہہ   
فوجی  نفری  غی  تائعناتی  ديکه ريکه  بارے  اقدامات  تے  ديگر  آپريشنل  تيارياں بارے   

تفصيلاً  دسيو  گيو  ۔اس  موقع  ور ليفٹينٹ  جنرل  پی  کے  مشرا  نے  موجود  فوجياں   
سنگ  گل بات  کرتا  واں انُہاں  نانہہ  تاکيد  کی  جے وے  چوکنہ  ہوغے  ملک۔و۔قوم  غی   

 حفاظت کريں۔ 
********************** 

UDH  12  YRS 
سال    12وزير  اعظم  نريندر  مودی  غی  سربراہی  آلی  سرکار  نے  اپنا  دور  اقتدار  گا

مکمل  کرليا  ہيں۔  تے  اس  عرصہ  مانہہ  ضلع  ادهمپور  مانہہ  ترقی  گا  خاطر  کواه   
نتائج  وی  سامنے  آيا  ہيں۔  جن  مانہہ  شعبہ  صحت  نے  گورنمنٹ  ميڈيکل     کالج  گا   

مضبوط کيو  ہے۔  اس  بارے  مقامی  لوکاں  نے     قيام  سنگ  ضلع  غی  ترقی  نانہہ  مزيد
اظہار  کيو  ہے  جے  صحت  غی  اس  سہولت  سنگ  ادهمپور  رام بن  بٹوت  غا  علاقاں   

غا  لوکاں  نانہہ  کافی  آسانی ميسر  ہوئی  ہے تے  عام  طور  ور  بيماراں نانہہ  جموں   
منتقل کرن غا  معاملات  وی  کہٹ  ہويا  ہيں  تے  اس  بارے مزيد  بولتا  واں  کجُه  افراد  

 نے  اس  طرح  دسيو۔۔۔۔ 
******************* 

JK DRIVE 
محکمہ  قبائلی  امور  نے  ضلع  انتظاميہ  پونچه  تے  پير  پنجال   ٹريکرز  غا  تعاون تيں  

اج   پير  پنجال  غا  بالائی علاقہ  مانہہ  ايک  ماه  ور  مشتمل  کوه  پيمائی  تے  صفائی  مہم  
رُکنی  ٹريکنگ  ٹيم  نانہہ  کلائی  تيں  اسٹينٹ  کمشنر  ريونيو  پونچه    15غو  آغاز  کيو۔  

محمد  سعيد  تے  ڈی  وائی ايس  پی  ہيڈ  کواٹر  ،نيرج  شرما    نے  روانہ  کيو۔ ياه  ٹيم   
بلند  پہاڑی  جهيلاں  تے  سياحتی مقامات  غو  دورو   کرے  غی  ،  جت  صفائی  غی   

سرگرميں   انجام  دتی  جيں  غی  تے  ذمہ  دار  سياحت  نانہہ  فروغ  دتو  جے  غو۔اس   



م  گو  مقصد  نازک  پہاڑی  ماحول  غو  تحفظ  کرنو  تے  علاقہ  غی  قدرتی  خوبصورتی  مہ
نانہہ  آن  آلی  نسلاں  واسطے  محفوظ  کرنو  ہے۔    

******************** 
CM  FASAL BIMA  YOJNA 

چيف  سيکرٹری  اٹل  ڈلو  نے  اج  ايک  اعلی  سطحی  ميٹنگ  کرغے فصلاں گا بيما  بارے  
اسکيم  پردهان منتری  فصل  بيما  يوجنا  غی  جموں  کشمير  مانہہ  عمل  آوری  غو    

جائيزو  ليو۔اس  جائيزه  ميٹنگ  مانہہ  مزکوره  اسکيم  غے  تحت  کساناں غی  رجسٹريشن  
تے  دواں  غی  ادائگی  غو  جائيزو  ليو  گيو۔انُہاں  نے  متعلقہ  محکمہ  ،  بينکاں  تے    

بيماں  ايجنسياں  نانہہ  ہدايت  دتی  جے  تمام  اہليت  رکهن  آلا  کساناں  نانہہ  اس  سکيم  گا  
دائره  مانہہ  آنيو  جے۔  انُہاں  نے  اس  موقع  ور  کهيت  بچائو  ابهيان  غے  ذريعے    

دهان  ور  وی  زور  دتو۔  اس  دوران  حُکام  نے  دسيو  جے  اسکيم  غی  شروعات  آگاہی  ب
ہزار  تيں  زياده  کساناں  نانہہ  اس  سکيم  غے  تحت  شامل    89لکه  12تيں  ہنُ  توڑی 

کيو  گيو  ہے۔  جس  مانہہ  فصلاں  گا  نقصانات  ور  انُہاں  نانہہ  مالی  امداد  وی  فراہم   
 کرائی  گئی  ہے۔ 

********************* 
JMC  SAPLINGS 

ماحولياتی  تحفظ  تے  پائيدار  شہری  ترقی  غی جانب  ايک  اہم قدم  چاتا  واں  جموں   
ہزار    5کنال  اراضی  ور  20ميونسپل کارپوريشن  نے  کوٹ  بهلوال  مانہہ  بحال  کی  گئی 

تيں  متہ  بوٹا  لا  غے  ايک  شہری  جنگل  قائم  کرن  غو  آغاز  کيو  ہے۔  يوه  قدم  کچرا   
نانہہ  سٹن  آلی  جگہ  غی  صفاتی تے  بحالی  تيں  بعد  حاصل  کی  گئی  زمين  ور  کيو    

گيو  ہے۔جموں  ميونسپل   کارپوريشن  غا  کمشنر  ديوانش  يادو  نے  کہيو  کہ  سوچه   
فی  صد،  حصو  صاف   70بهارت  مشن  غے  تحت  کچرا  نانہہ  ڈهير  لان  آلی  جگہ  ورں   

جاچُکو  ہے۔  انُہاں نے  دسيو  کہ  باقی علاقہ  غی  صفائی  وی  آئينده      تے  بحال  کيو  
کجُه  مہينہ  مانہہ  مکمل  ہون  غی  توقع  ہے  ،  جس  سنگ  مقامی  ماحول  مزيد  بہتر 

 وے  غو۔ 
******************* 

LITCHI  CULTIVATION 
ضلع  رياسی  مانہہ  کهاد  تيں بنا  تيار  ہو  رئی  لچی  غی  فصل  کساناں غی  آمدنی  غو   

اہم  ذريعو  بن  رئی  ہے  اس  سلسلہ  مانہہ  اک کامياب  کسان گرديو سنگه  غی  کہانی  وی  
کافی  اہم  ہے  جہيڑا  براکه  گراں غا  بسنيک  ہيں انُ  غی  تيار  کرده  لچی  غی منگ    

کافی  بده رئی  ہے۔اس  سلسلہ  مانہہ انُہاں نانہہ  سرکاری  سکيم  تيں مدد  وی  فراہم  ہو   
رئی  ہے  تے  انُہاں  تيں متاثر  ہوغے  علاقہ  غا  ديگر کسان وی  اس  طرف  راغب  ہو   

 رہيا  ہيں ۔اس  موقع  ور گرديو  سنگه  نے 
 بولتا  واں  اس  طرح  کہيو۔۔۔۔۔۔۔۔۔   

********************* 
WEATHER 

محکمہ  موسميات  نے  اج  جموں  کشمير  مانہہ  عمومی  طور  ور  موسم  آبرآلود  رہن غی  
پيشن  گوئی  کی  ہے۔  بعض  مقامات  ور  ہلکی  بارش  ،  گرج  چمک  غے  نال تيز  بارش   
جون  توڑی  موسم     22جون  تيں   18،  تے  تيز  آندهی  چکهڑ   چلن  گا  امکان  ہيں  ۔    

زياده  تر  آبرآلود  رہن  غی  توقع  ہے تے  کئی علاقاں  مانہہ  ہلکی  بارش  تے  رُک  رُک   



غے  تيز  بارش  ہوسکے۔  محکمہ  نے  گرج  چمک،  اناس  پين  تے  اسمانی  بجلی  گرن   
تے  تيز  آندهی  چکهڑ  بارے  خبردار  کيو  ہے۔  عوام  نانہہ  مشورو  دتو  گيو  ہے  کہ   

حُکام  غی  جانب  تيں  جاری  کرده  موسمی  ہدايات  ور  عمل  کريں۔ محتاط  ريں  تے    
******************** 


